
Казан шəһəре Москаү районы
мəгəриф бүлегенең 286-нче
номерлы балалар бакчасы



Максат: Татар халкының милли кием үрнəкəлəре белəн 
таныштыру барышында яңа технологиялəр кулланып 
балаларда телгə кызыксындыру уяту.



Бурычлар:
1. Балаларны татар халкының милли киемнəре белəн 
таныштыру;
2. Темага караган сүзлəрне актив кулланышка кертү;
3. Сөйлəм телен үстерү өчен җирлек тудыру.



Проектны башкардылар
Казан шəһəренең Москаү районы

балалар бакчасында эшлəүче тəрбиячелəр:

• Ахмəтҗəнова Г.
Б. – тəрбияче

• Лукоянова М.А. 
- тəрбияче



Актуальлеге: Татар халкының əби-бабайлардан калган 
гореф-гадəтлəрен онытуы, халкыбызның милли киемнəрен 
белмəве.



Туган илем, туган телем… 
Үз илем, үз телем. Бүгенге көндə, кызганычка каршы, үз 
илендə яшəп тə, үз ана телендə сөйлəшə алмаган (əллə 
телəмəгəн?) миллəттəшлəребезне еш очратырга туры килə. Ə 
килəчəктə нинди язмыш көтə телебезне? Бөек Тукай теле 
үзенең бөеклеген саклап калырмы, килəчəк буын гореф 
гадəтлəребезне, йола бəйрəмнəребезне югалтмасмы?



Татар теле тəрбиячелəре алдында торган мөһим 
бурычларның берсе-балаларны халык сəнгатен бəяли 
белергə, аны яратырга өйрəтү, сəнгать иҗаты буенча кирəкле 
белем һəм күнекмəлəр бирү. Эшне серле, əкиəти, могҗизалы 
алымнардан башларга кирəк. Балаларны татар халкының 
милли киемнəре белəн таныштыру эшен проект төзүдəн 
башлыйбыз.



Балаларны татар халкының 
милли киемнəре белəн таныштыру

Белем бирү 
өлкəсе

Балаларның эшчəнлек
төрлəре

Коммуника-
тив

Татар халык милли киемнəре турында шигырьлəр, 
табышмаклар, мəкальлəр туплау. Төрле рəссамчыларның 
рəсемнəрен карау, курчак турында тасвирлау-хикəя төзү, 
«Тылсымлы бизəк» альбомы карау, татар халык əкиятлəре 
белəн таныштыру. Киемнəрне тасвирлап сөйлəү, музейга 
экскурсия оештыру, экспонатлар карау, музей 
хезмəткəренең яки тəрбияченең татар халык киемнəренең 
үзенчəлеклəре турында сөйлəве.

Əдəби əсəр 
уку

Татар халкының һəм язучыларның əсəрлəре белəн 
таныштыру, шигырьлəр өйрəнү, альбомнар карау, əкиятлəр 
уку, милли кием киеп əкиятлəрне, шигырьлəрне 
сəхнəлəштерү. 



Танып 
белү

Татарстан Республикасының милли музеена бару, сəнгать 
музеена бару, Г.Тукай музеена экскурсия оештыру, татар 
рəссамнары һəм аларның иҗаты белəн таныштыру, мода 
журналларын карау.

Сынлы
сəнгать

Татар халкының сынлы сəнгате белəн таныштыру, милли 
төслəр колориты турында белем бирү, милли орнамент 
белəн кием-салымнарны бизəү, татар орнаментлары 
мотивларның төрлəрен карау. Алъяпкыч бизəү. Рəсем 
ясау: «Милли киемдəге кыз» яисə «Милли киемдəге 
малай». Кисеп ябыштыру «Бабайга түбəтəй». Төрле 
ысуллар белəн бизəклəр əвəлəү.

Хезмəт Татар халык бизəклəре белəн калфак, түбəтəй чигү, татар 
халык киемнəрен бизəү өчен эскизлар хəзерлəү, курчаклар 
һəм аларга киемнэр хəзерлəү.

Музыка Татар халык көйлəрен тыңлау, «Ак яулыгым», 
«Калфагым» җырларын өйрəнү, «Күн читек» җырын 
җырлау, милли биюлəр өйрəнү. Җырлы-биюле уеннар 
уйнау.



Социальлəштерү Иҗади уен «Ателье», «Тегү фабрикасы», «Алсу кунакка 
җыена», «Əбидə кунатка», «Татар гаилəсендə бəйрəм», 
«Киемнəр күргəзмəсе». Дидактик уеннар «Курчакны 
саф һавага алып чыгабыз», «Курчак белəн бəйрəмгə 
барабыз», «Ак алъяпкыч».
Əти-əнилəр өчен конкурс «Иң матур күлмəк», «Əбием 
сандыгы», «Мин иң оста чигүче».

Физик культура «Нəүруз», «Сабантуй», «Сөмбелə» бəйрəме.
«Милли киемнəр» парады.



Проект зур «Сабантуй» бəйрəме белəн тəмамлана.



Нəтиҗə
Балалар татар халык милли киемнəрен танып белə 
башлыйлар, киемнəрнең аерым исемнəрен əйтергə 
өйрəнəлəр. Аларда татар халык милли киеме кию телəге 
уяна. ☺ 

